
Scéal, Scéal, Scéal ...

Ba mhaith linn focal buíochais a ghabháil le 
pobal Chois Fharraige as ucht an tacaíocht 
agus cúnamh a thugtar don Fhóram i 
gcónaí. Tá Plean Teanga Chois Fharraige
 á chur i bhfeidhm le trí bliana anuas 
anois agus níl aon amhras ach go bhfuil 
ról suntasach ag muintir na háite sa 
phróiseas sin. Tá muid i gcónaí ag iarraidh a 
chloisteáil uaibh - agus aon mholtaí  atá agaibh a chloisteáil. Ar
scáth a chéile a mhaireann muid, ar ndóigh! 

Scéi l ín í ,  nua íocht  agus  fógra í  as  Cois  Fharra ige .

Nóta ó na hOifigigh Pleanála Teanga



PEADAR Ó CÚLÁIN RIP
Bhásaigh Peadar Ó Cúláin as Bothúna sa Spidéal ar an Mháirt
seo caite. Bhi aithne mhór ar Pheadar ar fud Chois Fharraige
de bharr a chuid oibre mar iriseoir le RTÉ Raidió na Gaeltachta
agus ba mhinic tagairt dá ghlór bréa soiléir agus dá chuid
cruinnis agus dá chuid saibhris Gaeilge. Bhí ard-aithne ar
Pheadar freisin mar aisteoir cumasach. Bhíodh sé ar an stáitse

go minic le complacht na Taibhdheirce i nGaillimh, le Cumann
Drámaíochta Chois Fharraige agus le Aisteoirí an Spidéil . Bhí
sé sa seó Le Cion ar Joe a léirigh Aisteoirí an Spidéil mar chuid
d’Fhéile Chois Fharraige aimsir na Féile Pádhraic 2022.
Thaisteal sé féin agus cliar Boicíní Bhóthar Kilburn a léirigh
Aisteoirí an Spidéil i bhfad is i ngearr, i mBoston féin fiú
amháin. Bhí sé sa gcéad sraith piolótach de Ros na Rún nuair a
craoladh é suas le deich mbliana fichead ó shin. Déanann
muid comhbhrón lena bhean Carol, agus lena gclann Eoin,
Ciarán, Aoife, Gearóid agus Aisling, lena dheirfiúracha Nóra
agus Frances, lena dheartháir Steve agus lena chairde
iomadúla atá go mór faoi scáth an bhróin ag a bhás.
Suaimhneas síorraí go raibh ag Peadar.



FOLÚNTAS AG TEARMANN ÉANNA
Tá Bainisteoir Ginearálta á lorg ag Tearmann Éanna CTR. Beidh
an bainisteoir lonnaithe ar An Tulach, i mBaile na hAbhann,
Co. na Gaillimhe. Freagrach do Choiste Stiúrtha Thearmann
Éanna CTR a bheas an té a éiríonn leo. Éilíonn an post seo
duine díograiseach le taithí cruthaithe acu ag leibhéal
sinsearach agus scileanna eagrúcháin a thuillfidh iontaoibh ón
bhfoireann, ó úsáideoirí seirbhíse agus ó eagraíochtaí Stáit. Is í
an Ghaeilge teanga oibre Tearmann Éanna agus mar sin tá sé
riachtanach go mbeadh Gaeilge den scoth ag an té a cheapfar.  
Is féidir litir iarratais agus CV maraon le cuntas gairid (100
focal ar a mhéid), ar do chuid torthaí cruthaithe ag leibhéal
bainistíochta, atá ábhartha don ról, a sheoladh chuig
runai@tearmanneanna.ie roimh an 
4i.n. Aoine, 26ú Bealtaine 2023. 

Tá Plean Bainistíochta Bruscair nua á réiteach ag Comhairle
Chontae na Gaillimhe. Tá sé de dhualgas ag na hÚdaráis átiiúla,
de réir Acht Truaillithe agus Bruscair 1997 athnuachan a
dhéanamh ar a bplean bruscair chuile 3 bliana. Tá an
dréachtphlean le feiceáil ag:
http://www.galway.ie/ga/nuacht/name,46044,ga.html Tá An
Comhairle Chontae ag glacadh le haighneachtaí i leith an phlean
nua faoi láthair. Is féidir aighneacht a sheoladh sa bpost chuig
Rannóg na Timpeallachta, Comhairle Chontae na Gaillimhe, Áras
an Chontae, Cnoc na Radharc, Gaillimh H91 H6KX nó ar
ríomhphost chuig https://consult.galway.ie Glacfar le
haighneachtaí go dtí Dé hAoine 2 Meitheamh @ 4:30

PLEAN BAINISTÍOCHTA
 BRUSCAIR '23-'25 



Beidh deis eile ag daoine i gCois Fharraige 'An Cailín Ciúin' a
fheiceáil ar an scáileán mór i Seanscoil Sailearna ar an Aoine 26
Bealtaine. Taispeánadh an scannán cheana sa tSeanscoil, mí
Dheireadh Fómhair seo caite, le linn Féile Chois Fharraige. Ó
shin roghnaíodh an scannán ar an ngearrliosta le haghaidh
Oscar i Los Angeles. Beidh an scannán á thaispeáint ag Club
Scannán Sailearna mar chuid de Fhéile Bealtaine, féile atá
maoinithe ag Comhairle Chontae na Gaillimhe agus é mar aidhm
aige deiseanna a chur ar fáil d’aosaigh páirt a ghlacadh in
imeachtaí ealaíona agus cultúrtha. Tá cáil mhór bainte amach ag
'An Cailín Ciúin', an chéad scannán riamh i nGaeilge a ainmníodh
do Oscar. Is iomaí gradam atá bronnta ar an scannán, a fuair
tacaíocht ó Cine4, an scéim atá ag TG4 le scannáin
d’ardchaighdeán i nGaeilge a léiriú. Tosóidh an scannán ag
7.00i.n agus cuirfear sólaistí ar fáil ina dhiaidh. Ní bheidh aon
táille á ghearradh ar an ócáid. 

AN CAILÍN CIÚIN

TRÁTH NA GCEIST
Tá tráth na gceist á reáchtáil ag CLG Micheál Breathnach ar an
Aoine 26 Bealtaine, Tigh Chualáin. Cuirfear tús leis an tráth na
gceist @ 9:30i.n. Tá costas €40 ar bhord de cheathrar. Cuirfear
an t-airgead a bhailítear ar an oíche i dtreo na costais a bheas ar
fhoireann peile na mban a bheas 
ag taisteal go Dún na nGall an 
mhí seo chugainn do Chomórtas 
Peile na Gaeltachta. Beidh 
crannchur ar an oíche chomh maith le neart
duaiseanna le buachan!



CEOLTÓIRÍ CHOIS FHARRAIGE @
FLEADH CHEOIL NA GAILLIMHE

Tugadh aitheantas mór d'imreoirí óga Chois Fharraige le gairid
ag gradaim Fhoireann Rugbaí Chonnacht.  Bronnadh an gradam
d'Imreoir is Fearr na mBan, Faoi 18 ar Éabha Nic Dhonnacha as
Ros an Mhíl agus ainmníodh 
Tomás Farthing as an Spidéal
mar Imreoir is Fearr na 
bhFearr Faoi 18. Is iomaí 
éacht atá bainte amach ag 
na himreoirí óga seo le 
blianta beaga anuas. 
Comhghairdeachas ó chroí libh!

IMREOIRÍ ÓGA NA BLIANA

Thaistil roinnt ceoltóirí agus amhránaithe óga ó Chois Fharraige
go dtí Fleadh Cheoil na Gaillimhe le gairid. Faoi scáth
Chomhaltas Mhaigh Cuilinn a ghlacann gasúir Chois Fharraige
páirt sna comórtais.  Is ar Liam Riggott a bronnadh an chéad
duais sa gcomórtas sean-nóis do bhuachaillí faoi 12 agus bhí an
lá le Neasa Nic Dhonncha & Éabha Ní Chonghaile i gcomórtais
na mban faoi 18. Bhí an bua chomh maith ag Dearbhail Nic
Dhonncha san amhránaíocht faoi 15. Sna comórtais cheoil,
d’éirigh le beirt an beart a dhéanamh: Ruadhán Ó Fátharta as
Baile na hAbhann agus Déithín Ní Fhátharta as na hAille. 'Sé
Ruadhán a bhuaigh an chéad áit sa dá chomórtas - bainseó agus
maindilín - sa rannóg faoi 15. Tháinig Déithín sa gcéad áit sa
gcomórtas pianó faoi 18. Beidh siad ar fad ag dul ar aghaidh go
dtí Fleadh Cheoil Chonnacht i mBéal an Átha, Co. Mhaigh Eo - go
n-éirí go geal leo!

Pictiúir: Tuairisc



DRÁMAÍOCHT CHOIS FHARRAIGE
Comhghairdeachas ó chroí lenár n-aisteoirí óga uilig a chur
dráma iontach ar stáitse le gairid. Bhain an lucht féachana

taitneamh as seó den chéad scoth le neart ceoil, aisteoireachta,
grinn agus spraoi! Maith sibh a chairde!





Níl ach sé seachtainí fágtha anois le cur isteach ar Chomórtais
Liteartha an Oireachtais 2023. Tugann na comórtais deis
iontach do rannpháirtithe scileanna scríbhneoireachta a
chleachtadh, aiseolas fiúntach luachmhar a fháil ó
shaineolaithe litríochta agus duais airgid a bhuachan. Tá
réimse leathan comórtas i gceist ar chlár na gComórtas
Liteartha i mbliana; úrscéal, gearrscéal, ficsean
d'fhoghlaimeoirí fásta, prós, filíocht, iriseoireacht, greannán
agus drámaíocht ina measc. 

Bronnfar duaischiste de €31,000 thar na comórtais uilig. Is
féidir níos mó eolais a fháil faoi na comórtais ach teagmháil a
dhéanamh le eolas@antoireachtas.ie nó is féidir
glaoch a chur ar 01 475 3857. 'Sé 1 Iúil an 
spriocdháta le hiarratas a dhéanamh. 

COMÓRTAIS LITEARTHA AN
OIREACHTAIS 2023



Cuireadh tús leis an mBugaí Beoga le gairid sa Spidéal! Seisiúin
aclaíochta, éadrom é seo a thugann deis do dhaoine fásta dreas
acalíochta a dhéanamh i gcomhluadar na bpáistí. Tá na seisiúin
feiliúnach do thuismitheoirí le gasúir atá níos sine ná 6
seachtaine d'aois. Fáilteofar roimh Mhamaí, Daidí, Mamó,
Daideo nó cúramóir. Tá muid ag súil libh a fheiceáil!

AN BUGAÍ BEOGA

Comhghairdeachas ó chroí le Fearghas Mac Lochlainn, Paddy
Donnelly agus le Futa Fata as Gradam 
Speisialta na Moltóirí a bhuachan don
leabhar 'An Slipéar Gloine' i gcomórtais 
KPMG Children's Books Ireland le gairid! 
Leabhar agus scéal álainn atá ann! 

GRADAM SPEISIALTA BRONNTA AR 
'AN SLIPÉAR GLOINE'

https://www.facebook.com/futafata?__cft__[0]=AZUKBvi5Dy9T5U7dOaardoFxXehfC7rd1JTydh3bjwmDvrApD8ivGhNdWNIGynQNz-CXG0vlHRHhhDFJdjopJfgN0PgWzaqRjzGWGuON9J1hmQoIJlIqNFviYtU3iMvh9bWKhtb38t5kuTvaWHHzEwbIOC2GSooi0p_w7_tN0V5-RC3dfBceUs_LT7xdhq9GAVcSd75AO9WTilrFxRopFs7l&__tn__=-]K-y-R
https://www.facebook.com/childrensbooksireland?__cft__[0]=AZUKBvi5Dy9T5U7dOaardoFxXehfC7rd1JTydh3bjwmDvrApD8ivGhNdWNIGynQNz-CXG0vlHRHhhDFJdjopJfgN0PgWzaqRjzGWGuON9J1hmQoIJlIqNFviYtU3iMvh9bWKhtb38t5kuTvaWHHzEwbIOC2GSooi0p_w7_tN0V5-RC3dfBceUs_LT7xdhq9GAVcSd75AO9WTilrFxRopFs7l&__tn__=-]K-y-R



